
»Jinsi  ya  kulima  mpunga,
sehemu ya 2«
Mpunga  ni  zao  la  kibiashara  na  chakula  ambalo  hukuzwa
ulimwenguni  kote.  Hata  hivyo,  ukuaji  wake  huhitaji  hatua
muhimu ambazo zikitekelezwa ipasavyo, mavuno mengi yanaweza
kutolewa.

Kuna wadudu kadhaa wenye manufaa na wale wasio na manufaa
katika  mashamba  ya  mpunga.  Miongoni  mwa  wadudu  wasio  na
manufaa ambao huathiri zao la mpunga ni pamoja na mafunza, nzi
weupe, viwavi jeshi n.k. Wadudu wenye manufaa ni pamoja na
nyuki, kerengende na buibui, na wanapaswa kutunzwa shambani
kwani wanafanya kama maadui asili wa wadudu waharibifu wa
mpunga. Unapopanda mpunga, weka dawa za kuulia magugu kabla ya
kupanda ili kudhibiti magugu.

Kupanda mpunga
Kila  mara  weka  dawa  za  kuulia  magugu  siku  21  baada  ya
kupandikiza ili kudhibiti magugu. Hii huzuia magugu kustawi
zaidi ya urefu wa mchele na hupunguza ushindani wa virutubishi
na maji.

Vile vile, mwagilia kitalu ili kupunguza ukuaji wa magugu
kwani mpunga hauwezi kustahimili ushindani huo. Hata hivyo,
endapo  kuna  usimamizi  duna  wa  maji  shambani,  tumia  dawa
zinazopendekezwa ili kukandamiza magugu.

Weka  NPK  kwa  kiwango  kinachopendekezwa  siku  10  baada  ya
kupanda kwa sababu katika hatua hii, mizizi huwa imestawi
vyema. Kwa upande mwingine, tumia urea katika hatua masuke ya
mpunga yanapoinama ili kutoa gunzi bora. Unapoongeza NPK, kina
kinapaswa kuwa 27cm kwani hii huzuia mbolea kuyeyuka.

Pia dhibiti wadudu waharibifu wa mpunga kwa kuchoma mabua,
kulima na kufurika shamba baada ya kuvuna ili kukandamiza

mabuu. Vile vile panda mseto na mahindi kwani huku kunapunguza
mafunza shambani. Panda aina sugu za mpunga zinazostahimili
magonjwa. Vuna siku 30–45 baada ya kuchanua maua wakati rangi
ya mpunga kwenye masuki imebadilika kuwa njano au kahawia.


